
Atassut Aqqalu C. Jerimiassen 

 

Inatsisartut aaliangiiffigisassaatut siunnersuutigineqarpoq Naalakkersuisut amerikarmiut 

aallartitaqarfiat qinnuigisassagaat ikioqqulluta kalaallit timaasa panernikut Harvardip 

Universitianiittut Peabody Katersuagaasiviani Nunatsinnut utertequssallugit. 

(Inatsisartunut ilaasortaq Doris J. Jensen, Siumut)  

 

Oqartussaaffiilli angerlaanneqarnissaat eqqartorunnaarmat maanna timit pannakut 

angerlaanniarneqalersimapput. 

Nunarsuatta oqaluttuarisaanerani sorpassuit immikkut soqutiginaateqartuaannarput erseqqissumik 

paasisaqarfigissallugit. Timillu paniinnarsimasut tassanittaaq ilaalluinnarput, oqaluttuassartaasalu 

missiliukannerlugit qanoq inooriuseqarsimaneri ulloq manna tikillugu 

ilusilikannersinnaalersarpavut misissuisoqartarallartillugu aallarussuisartoqarallartillugulu. 

Sorpassuit maanna nunarsuaq tamaat tv-kkut aallakaatitassiarineqartartut, qanga 

oqaluttuarisaanitoqqamut tunngassuteqartut pinngortarsimajunnanngikkaluartut ilimanarmat 

ilisimasassarsiuleruttornerup nalaani sorpassuit nassaarineqartut 

nikisinneqartarsimanngikkaluarpata. Tassami maanna nunarsuup ukiorpassuarni ingerlarngani 

qangarsuaq inooriaasiusimasut ilisimatuut misissuisarsimanerisa kinguneranik History Channel, 

Viasat History allarpassuillu aqqutingalugit oqaluttuarineqarsinnaalersimapput. 

Sunaluunniilli qaqugorsuarmut atuutinngilaq, nunattalu oqaluttuarisaanikkut erlinnartuutai 

pissusissamisuuinnassaaq kunngeqarfiup iluanut eqquteqqinneqarnissaat.  

Taamaatuttaarlu nunarsuatta oqaluttuassartaa pillugu issittoq eqqarsaatingalugu Harvard University 

paasissutissarpassuarnik pissarsisimaneranut nunarsuarmioqatitsinnut 

kingornussasarititarilikkaminik, tamanna pillugu qujassutissaqarfigisariaqassuarputtaaq 

tigulernerini. 

Taamak Atassummiik naatsunnguamik oqaaseqarluta siunnersuut taperserlugu akueraarput. 


